
Журнал Google Scholar (Академия) да индексацияланади. 

mailto:scienceproblems.uz@gmail.com
https://t.me/scienceproblems_uz

“Ta’lim sifatini oshirish – Yangi O‘zbekiston taraqqiyotining yakka-yu yagona to‘g‘ri 

yo‘lidir” [2] deya ta’kidladilar yurtboshimiz. Buyuk shoir va mutafakkir Yusuf Xos Hojibdan 

iqtibos keltirgan holda: “Zakovat bor joyda ulug‘lik bo‘ladi, Bilim bor joyda buyuklik bo‘ladi”, 

dedilar davlatimiz rahbari. [1; 7] Shuningdek, bu maqsadlarga erishish uchun bu sohada 

boshlangan islohotlarni davom ettirish, ustoz va murabbiylar bilan ko‘proq uchrashish, mavjud 

muammolarni birgalikda hal etish, bu boradagi vazifalarni hayotga tatbiq etishga 

ko‘maklashish zarurligini ta’kidladilar.  

Bolalarda inson qadrini ulug‘lash madaniyatini takomillashtirishda o‘qituvchi ularning 

yosh xususiyatlari, ijodiy, tasviriy imkoniyatlarini hisobga olishi lozim. Chunki boshlang‘ich 

sinflar o‘quvchilari har turli o‘yin va ertaklarni juda yoqtiradilar. Shuni nazarda tutib, ularni 

qiziqtiradigan mavzularda suhbatlar o‘tkazish mashg‘ulot samaradorligini oshiradi. Ushbu 

jarayonda o‘quvchilarni ko‘proq hikoya va asarlarga oid bo‘lgan illyustratsiyalar ishlashga, 

hayotiy voqealarni tasvirlashga qiziqtirish ularning malakalarini o‘stirishda asosiy omil bo‘lib 

xizmat qiladi. Shuning uchun o‘qituvchi ushbu holatda o‘quvchilarda ijodiy fikrlash, ijodiy 

yondashish, ijodiy munosabatlar asosida ularning qobiliyatlarini rivojlantirishga ta’sir 

ko‘rsatadi. Shuning uchun ham odam, hayvon, qush kabilarning rasmlarini ishlash 

o‘quvchilarga ancha qiyinchilik tug‘diradi. Shu sababli odam, hayvon va daraxtlar rasmlarini 

tasvirlash bilan bog‘liq bo‘lgan mavzularni o‘tishda bolalarga qiyinlik qiladigan narsalarni 

tushuntirish muhim o‘rin tutadi. Mashg‘ulotlarning samaradorligini oshirishda ko‘rsatmali 

qurollar o‘quvchilarning materiallarni puxta o‘zlashtirishlarini ta’minlaydi.  

Ko‘rsatmalilikning ta’sirchan turlaridan biri - mashhur insonlarning ish faoliyati, 

ularning rasmlarini chizdirish, rasmlarini ko‘rsatish bolalarni hayajonlantiradi, ularni ham 

shunday ishlar qilishga ilhomlantiradi. Shuningdek, o‘qituvchi ulug‘ insonlarni ko‘rsatish orqali 

mashg‘ulotda biron bir kishining hayoti va faoliyati haqida gapirib beradi. [4; 18] Ushbu 

jarayonda o‘quvchilarda tahlil qilish, yaxshi natijalarga erishish,  savollar berish, qaysi kishilar 

sizga ko‘proq yoqadi va nima uchun kabi savollarga javoblar beriladi. 

Mashg‘ulotda savol-javob metodi bo‘yicha ko‘rsatmalilikdan foydalanish bolalarni 

yanada qiziqarli va mazmundor ishlashga undaydi.  

Mashg‘ulotlarda ifodalanadigan obyektlar va voqealar o‘quvchilarga tanish bo‘lishi va 

tevarak - atrofdagi narsa va voqealardan tanlash ularning to‘g‘ri fikr yuritishga yordam beradi. 

Mashg‘ulotlarda o‘qituvchi o‘quvchilarga o‘zbek xalq ertaklari, afsonalari va o‘yinlarini, 

shuningdek, o‘zbek  yozuvchilarining ayrim hikoya va qissalarini tavsiya qilish asosida inson 

qadrini ulug‘lashga oid  ularning bilim va malakalarni yanada mustahkamlash, qo‘shimcha 

tadbirlar o‘tkazish, tabiat manzaralariga, hayvonot bog‘i, san’at muzeylari, tarixiy obidalar, 

rassomlarning ijodiy ustaxonalari va ko‘rgazma zallariga ekskursiyalar uyushtirilishi mumkin. 

[4; 21] Bunda o‘quvchilar ulug‘ insonlarning faoliyatidagi hayotiy voqealarni, obyektlarni 

quradilar, ularning ishlari bilan tanishadilar. Ekskursiya o‘tkazishning maqsadi mashg‘ulot 

obyektini va narsalarni kuzatib o‘rganishdan iborat. Kuzatish natijalari o‘quvchilarning tematik 

kompozitsiyalari uchun material vazifasini bajaribgina qolmay, balki tasvirlarning haqqoniy 

bo‘lishiga xizmat qiladi. 

Ushbu jarayon bolalarga O‘zbekistonda bo‘layotgan o‘zgarishlar haqida ma’lumotlar 

berishda o‘qitishning yangi metodlarini izlab topishni taqozo etadi. Ayniqsa “Tarbiya” 

darslarida o‘qituvchi beriladigan bilim va qo‘llanadigan malakalarning ilmiy, ongli, faol va puxta 

bo‘lishi, o‘qitishda o‘quvchilarning yosh individual xususiyatlarini hisobga olish, o‘qitishda 

nazariya bilan amaliyotning birligi kabi didaktik jihatlariga alohida e’tibor berishi o‘quv 

fanining asosiy vazifalaridan biri hisoblanadi. Shuningdek, dars, to‘garak va fakultativ 

mashg‘ulotlarda o‘quvchilarning g‘oyaviy, siyosiy va ma’naviy xislatlarini muntazam 

shakllantirib borish o‘qituvchining diqqat markazida bo‘lishini talab etadi. 

Tajriba va kuzatishlar shuni ko‘rsatmoqdaki, inson qadrini ulug‘lash haqidagi suhbatlar 

quruq bo‘lmasdan, boshqa o‘quv fanlari bilan bog‘langan holda, ilmiy bilim va ma’lumotlar 

berilsa, o‘quvchilarda inson qadrini ulug‘lash madaniyatini shakllantirishda muhim o‘rin tutadi. 

O‘qituvchi bu vazifani to‘g‘ri tushungan holda buni har bir mashg‘ulot jarayonida amalga 

oshirib borishi, ta’lim tamoyillariga rioya qilishi, birinchidan, o‘quvchilarni inson qadriga oid 

bilim va malakalar bilan qurollantiradi, ikkinchidan, “Tarbiya” darslarini ortiqcha, palapartish, 

ko‘r-ko‘rona, quruq materiallardan holi qiladi. Agar o‘qituvchi inson qadrini ulug‘lash haqida 

ilmiy ma’lumotlarga ega bo‘lsa, ularni dars maqsadiga bo‘ysundira olsa, u darsning ilmiyligi va 

izchilligini ta’minlagan bo‘ladi. Buning uchun o‘qituvchi inson haqida suhbat o‘tkazishi lozim 

bo‘ladi. Suhbat o‘tkazilganida ularning barcha xususiyatlari va belgilari haqida fikr yuritiladi. 

Bu ma’lumot o‘quvchilarni darsga bo‘lgan qiziqishini orttiradi. Ularning dars jarayonida 

ongliligi va ijodiyligini, mustaqilligi va tashabbuskorligini oshiradi. [3; 62] 

O‘quvchilarda dars materiallariga qiziqish uyg‘otish g‘oyat katta ahamiyat kasb etadi. Bu 

esa ularni passiv tinglash harakatidan faol tinglash va ijodiy mehnatga undaydi, mustaqillikka 

boshlaydi. Shu maqsadda o‘qituvchi dastur materiallariga kiritilgan barcha mavzularni 

o‘quvchilarga yetkazishda “Tarbiya” fanining nazariyasi va metodikasiga asoslanishi lozim. Har 

bir fan o‘qituvchisi o‘quvchilarda inson qadrini ulug‘lash haqidagi bilim va malakalar berishda 

tizimlilik va izchillik prinsipiga muntazam amal qilishi lozim. Buning uchun avvalo 

materiallarni to‘g‘ri rejalashtirish va ularni bir-biriga bog‘lab bayon etish, har bir yangi 

material, tushuncha va malakalar oldingi darslarda berilgan bilim va malakalarning davomi 

bo‘lishi, ularni kengaytirib va mustahkamlab borish, yangi dars materialini tahlil etish va shu 

haqda o‘tkaziladigan suhbat o‘quvchilarning inson qadrini ulug‘lash madaniyatini 

rivojlantirishda ijodiy tashabbusini oshirishi va mustaqil fikr yuritib ishlashga undashi lozim. 

Ta’lim jarayonining tizimlilik va izchillik prinsipi “Tarbiya” darslarida alohida ahamiyat 

kasb etadi. Chunki bu o‘quv fanining dastur mazmuni va ish uslubi o‘quvchilar oldingi dars 

materialini to‘la o‘zlashtirmay turib yangi materialni aslo o‘zlashtirib bo‘lmasligini ko‘rsatdi. 

“Tarbiya” fanidan o‘quvchilarga berilayotgan bilim va malakalar avvalo o‘tilgan darslar 

va olgan bilimlar bilan mustahkamlanadi. Boshlang‘ich sinf o‘quvchilarining bilim va 

malakalarini, psixofiziologik, yoshlik, shuningdek individual xususiyatlarini nazarda tutishda 

o‘qituvchi ularning jismoniy, aqliy kamolotini, mantiqiy fikr yuritishini, eslab qolish 

qobiliyatini, insonlarning asosiy faoliyatini sinchiklab kuzata olish, ko‘rgan va o‘rgangan 

narsalarini og‘zaki bayon eta olish, ular bilan individual ishlash kabilar inson qadrini 

ulug‘lashning asosiy omillari hisoblanadi. Ushbu jarayonda o‘qituvchi o‘quvchilarga 

berilayotgan nazariy bilimni amaliy ish bilan bog‘lab olib borish darslarning ilmiyligini 

ta’minlashda, ularning milliy dunyoqarashni shakllantirishda, mustaqillik va 

tashabbuskorlikka o‘rgatishda keng imkoniyatlar yaratadi. O‘qituvchi qadri nimaligini tushunib 

yetishda ustozlarning fikrlarini o‘zlashtirish, ular mehriga to‘yib, kelajakda o‘z kasbida orzu 

qilish xususiyatlarini rivojlantiradi. [2; 88]  

O‘qituvchining o‘quvchilarga dars materiallarini tushuntirishda, so‘z bilan ifodalashda 

qiynaladigan masalalarni bayon etishda, narsa va voqealarni, obyektlarni izohlashda, ular 

haqida suhbatlar o‘tkazish va darsdagi vazifalarni tushuntirishda ko‘rsatmali materiallardan 

keng foydalanish inson qadrini ulug‘lash xatti-harakatlarini, ulardagi o‘zgarishlar yoki 

kuzatishlar, yangi tushunchalarni singdirish yordamida yangicha sharoitda amalga 

oshirilganda o‘quvchilar uchun qiziqarli va ta’sirliroq bo‘ladi. O‘quvchilar xotirasida qoladigan 

barcha insonlar bevosita hissiyotlar his-hayajonlar va kuchli emotsiya ta’sirida o‘rnashib 

qolgan faktlar tasavvurda uzoq vaqt saqlanib qoladi ayrim faktlar esa bir umr esdan chiqmaydi. 

Albatta ushbu his-hayajonlarni shakllantirishda “Tarbiya” fanlari muhim rol o‘ynaydi. Chunki 

ushbu fan bolalarning eng nozik tuyg‘ulariga, emotsional kechikmalariga kuchli ta’sir qiladi, 

ularda yangidan-yangi hislarning yuzaga kelishiga sabab bo‘ladi. Shuningdek o‘quvchilarda 

tarkib topgan ideallarni yanada yorqinlashtiradi, go‘zallashtiradi va takomillashtiradi.  

O‘quvchilarda inson qadrini ulug‘lash madaniyatini rivojlantirishda “Tarbiya” fanini 

o‘qitish, savol-javoblar kabilar ularni estetik va axloqiy tarbiyalashda muhim o‘rin tutadi. 

Ushbu jarayonda bir-birini hurmat qilish, bir-birini kamsitmaslik, bir-birlari bilan do‘stlashish, 

ulardan birontasi nojo‘ya ish qilayotgan bo‘lsa, bundan ularni qaytarish, uning qilayotgan ishi 

noto‘g‘ri ekanligini yaxshi gaplar bilan tushuntirish, har bir ish orqali hamjihat bo‘lish, 

hamkorlikda ishlash kabilarni amalga oshirishda o‘qituvchining fantaziyasi, o‘quvi va 

ijodkorligi katta rol o‘ynaydi. Ushbu jarayonda savollar orqali insonning ulug‘ligi haqida 

o‘quvchilarning to‘la his etishlariga sharoit yaratish o‘qituvchining pedagogik mahoratiga 

bog‘liq. O‘quvchilarga O‘zbekistonda yuz berayotgan o‘zgarishlarni bilish, yangi qurilayotgan 

binolar, viloyat va shaharlarda bo‘layotgan o‘zgarishlar, qo‘li gul insonlar serg‘ayratligi, 

salobatli, osmono‘par binolarning inson aql-zakovati bilan vujudga kelganligi, inson 

salomatliligiga e’tibor haqida suhbatlashib ularda shukronalik tuyg‘ularini rivojlantirishning 

asosini tashkil etadi.  

Ushbu jarayonlar o‘quvchilarda yuksak insoniy tuyg‘ularni, insonlarga chuqur hurmatda 

bo‘lish, do‘stlik, o‘rtoqlik, jamoaviylik kabi oliyjanob hislarni muvaffaqiyatli tarbiyalashda 

o‘qituvchi har tomonlama bilimga ega bo‘lishi, estetik va axloqiy tarbiya asoslarini puxta bilishi, 

o‘quvchilarni chin dildan seva olishi, ular bilan umumiy til topisha olishi, hurmatini qozonishi 

lozim. Shundagina, u bolalarning ichki dunyosiga cheksiz quvonch olib kira olishi, ularning his-

tuyg‘ulariga o‘zi istaganicha ijobiy ta’sir ko‘rsata olishi mumkin.  

Ushbu jarayonda o‘qituvchi o‘quvchilarning individual xususiyatlarini o‘rganish, oila 

a’zolari bilan mustahkam aloqa o‘rnatish, ularni maktabning ta’lim-tarbiyaviy ishlariga jalb 

etish, oilada o‘quvchining o‘quv ishlarini, kun tartibi va mehnat tarbiyasini to‘g‘ri tashkil qilish, 

ularning bilimlaridagi individual kamchiliklarni hisobga olish, ularga bir xil talab qo‘yish, 

muayyan ishlarga maktab jamoasi va ota-onalar jamoatchiligini jalb etish kabi ishlar amalga 

oshiriladi. 

O‘quvchilarning har biri haqida yetarli malumotlar olingach, uning o‘ziga xos 

xususiyatlari o‘zaro taqqoslab ko‘riladi. Ushbu jarayonlar har bir o‘quvchi xususiyati, 

o‘zlashtirishi va tarbiyasiga bevosita ta’sir ko‘rsatadi. O‘quvchining o‘quv ishlariga munosabati, 

uy vazifasini bajarishi, o‘rtoqlari va o‘qituvchilariga yaxshi muomalada bo‘lish, maktab bilan 

bog‘liq faoliyatlariga qiziqishi, uning yaxshi o‘qishi va jamoat ishlarida faol qatnashishi bilan 

ajralib turishi muhim vazifalardan sanalib, bu masalani sinf rahbari, oila, ota-onalar 

jamoatchiligi, maktab jamoasi hamkorligi asosida amalga oshirish o‘z samarasini ko‘rsatadi. 

[4;31] 

Xulosa qilib aytganda, ushbu jarayonda o‘qituvchi o‘quvchilarni kitob o‘qish, ularni 

o‘qishga odatlantirish, bilimga qiziqtirish, kartochka-konsultant vositasida o‘rta va undan 

yuqori ma’lumotli ota-onalargina emas, balki boshlang‘ich malumotli ota-onalar ham malakali 

uy vazifalarini tayyorlashga bo‘lgan qiziqish va mas’uliyatini oshirish, dars tayyorlashda 

uchraydigan qiyin vaziyatlardan chiqish, darsda faol ishtirok etish, materialning ongli 

o‘zlashtirilishi o‘qituvchi bilan ota-onalar o‘rtasidagi aloqani mustahkamlash, ota-onalarning 

o‘z farzandlari o‘quv ishlarida amaliy qatnashish imkoniyatlarini oshirish, o‘quvchilarning 

o‘quv faoliyatlarini boshqarish, oilada o‘zidan kichiklarga yordam ko‘rsatish, kabilar talim-

tarbiya ishlari mazmuniga chuqur kirib boradi. Ilg‘or pedagog, ota-onalar o‘quvchilarga 

kelajakda malakali kishilar bulib yetishishlari uchun yordam ko‘rsatish jarayonini amalga 

oshiradilar. 

